
 :ވާހަކަދއެްކެވުން ރިޔާޟްالله ކިނބިދޫ ދާއިރާގެ މެންބަރު ޢަބްދު

އިއޒްަތްތެރި ރައީސް. އާދެ! އަޅުގަނޑުގެ ސުވާލަކީ ތ. ހިރިލަންދޫ އަދި ކިނބިދޫގެ ފެނުގެ ނޒިާމު  ޝުކުރިއްޔާ 

 ޤއާިމްކުރުމުގެ މަޝްރޫޢު ފެށޭނެ ތާރީޚއެް ސާފުކޮށްދއެވްުމަށް. ޝުކުރއިްޔާ. 

 

 ވާހަކަދެއްކެވުން:ރިޔާސަތުން 

   ވަޒީރު.އިއްޒަތްތެރި 

 

 ރިޤް އިބްރާހީމް ވާހަކަދއެްކެވުން: ޠާމިނިސްޓަރ އޮފް އެންވަޔަރަންމަންޓް އެންޑް އެނަރޖީ 

ޖަވާބަކީ   ކުރެއްވި ސުވާލުގެ  މެންބަރު އެ  ވަނަ އަހަރު    2016ޝުކުރއިްޔާ. އިއްޒަތްތެރި ރައީސް، އިއްޒަތްތެރި 

ހިރިލަންދޫގެ ފެނުގެ ނޒިާމު ޤއާިމުކުރުމަށް ބޭނުންވާ ފއަިސާ ހިމެނިފއަިނުވާ ވާހަކަ ދަންނވަަން. ވީމާ،  ބަޖެޓުގައި ތ.  

ވަނަ   2016ތ. ހިރިލަންދޫގެ ފެނުގެ މަޝރްޫޢު ފެށޭނެ ތރާީޚެއް ދަންނވަަން މި ވަގުތު ދަތި. އަދި ހމަަ އެފަދއަިން  

ރުމަށް ބޭނުންވާ ފައިސާ ހިމެނިފައިނުވާ ވާހަކަ ދަންނވަަން.  އަހަރު ބަޖެޓުގައި ތ. ކިނބިދޫގެ ފެނުގެ ނޒިާމު ޤާއިމުކު

 ވީމާ، ތ. ކިނބިދޫ ފެނުގެ މަޝްރޫޢު ފެށޭނެ ތާރީޚެއް ދަނންވަަން މި ވަގުތު ދަތި. ޝުކުރއިްޔާ. 

 

 ރިޔާސަތުން ވާހަކަދެއްކެވުން:

ކަށްފަހު( ކިނބިދޫ ދާއިރާގެ އިތުރު ސުވާލަށް ފުރުޞަތު ހުޅުވާލަން. )ވަގުތުކޮޅަ   ވަޒީރު.ޝުކުރިއްޔާ އިއްޒަތްތެރި  

 ރިޔާޟަށް ފުރުޞަތުއަރވުަން. الله އިއްޒަތްތެރި މެންބަރު ޢަބްދު

 

 :ވާހަކަދއެްކެވުން ރިޔާޟްالله ކިނބިދޫ ދާއިރާގެ މެންބަރު ޢަބްދު

ޝުކުރއިްޔާ އިއްޒަތްތެރި ރައީސް. އާދެ! ދެންމެ ދަންނވަާލި ހިރިލަންދޫ އަދި ކިނބިދޫގެ ފެނުގެ ޕްރޮޖެކްޓަކީ މިދިޔަ  

ވަނަ އަހަރުގެ ބަޖެޓުގައި ވެސް ޖަހާފައި ހުރި ޕްރޮޖެކްޓުތައް. އަދި އެކަން ކުރާނެ ގޮތަށް ނިންމާފއަި    2015އަހަރުގެ،  

އެހެންނަ އެއީ.  މަސައްކަތްތަކެއް  ބަޖެޓުގައި  އޮތް  އަހަރު  މި  ނުކުރެވިފައި،  އެކަން  އަހަރު ވެސް  މިދިޔަ  މވަެސް، 

؛ ކޮން ދުވަހަކުތޯ އެކަން ވާނީ ސާފުކުރަން؛ ނެތްކަމުގައި ވިޔަސް ދެން މި ސަރުކާރުގެ ވިސްނުންފުޅު ހުރި ގޮތއެް

ހި  މަޝްރޫޢުތައް  މި  ނުފެނޭ  އަޅުގަނޑުމެންނަކަށް  އެއީ  ނުޖެހުމަކީ  ޖެހުމާއި  ސަރުކާރުން ބަޖެޓުގައި  ންގުމުގައި 

ޤާނޫނުއަސާސީގެ   މިއީ  ހުރީ،  ވިސްނުންފުޅު  ސަރުކާރުގެ  އެހެނވްީމާ،  ކަމަކަށް.  އުސޫލު  ވަނަ    23ގެންގުޅުއްވާ 

 މއާްދާގެ )ހ(ގެ ދަށުން ކޮންމެ ދވިެހި ރއަްޔިތަކަށް ވެސް ލިބެންޖެހޭ ކަމއެް ސާފު ބޯފެން... 

 ރިޔާސަތުން ވާހަކަދެއްކެވުން:

   ވޒަީރު. 

 

 ރިޤް އިބްރާހީމް ވާހަކަދއެްކެވުން: ޠާޓަރ އޮފް އެންވަޔަރަންމަންޓް އެންޑް އެނަރޖީ މިނިސް

ދަންނވަާނީ،   ސުވާލުގައި  ކުރެއްވި  އެ  މެންބަރު  އިއްޒަތްތެރި  ރައީސް.  އިއްޒަތްތެރި  ވަނަ   2015ޝުކުރިއްޔާ 

ނެތް ވހާަކަ. އެހެންނަމވަެސް،  އަހަރުގައި ވެސް ތ. ހިރިލަނދްޫގެ ފެނުގެ ނޒިާމުގެ މަޝްރޫޢު ބަޖެޓުގައި   ޖެހިފަ 

އިރާދަކުރެއްވިއްޔާ އަޅުގަނޑުމެން ސަރުކާރުން މި ދަނީ ވީހވާެސް ގިނަ ރައްޔިތުންނަށް ސާފު ބޯފެނާއި ނަރުދަމާގެ 

އަހަރުދވުަހުގެ    2ޔާމީންގެ މި ވޭތުވެދިޔަ  الله މަޝްރޫޢު ހިންގުމުގެ މަސއަްކަތްތައް ކުރަމުން. އެގޮތުން، ރައީސް ޢަބްދު

ރަށެއްގެ ފެނުގެ މަޝްރޫޢު މިހާރު ވަނީ ނިންމާފަ. އަދި މިހާރު މި ވަގުތު  10ރަށެއްގެ ނަރުދަމއާާއި  10ގައި ތެރޭ

ރަށެއްގެ ނަރުދަމާގެ ނޒިާމުގެ މަސައްކަތް ވެސް މި ދަނީ    11ރަށއެްގެ ފެނުގެ ނޒިާމުގެ މަސައްކަތާއި އަދި    9

ރުލުންދއެްވައިގެން މި މަސައްކަތްކުރައްވައިފި ކަމަށް ވަންޏާ ކުރވެެމުން. އިއްޒަތްތެރި މެންބަރުން ސަރުކާރަށް އެއްބާ

މަސއަްކަތް   ނަރުދަމާގެ  ފެނާއި  ރައްޔިތުންނަށް  ގިނަ  ވީހވާެސް  ރައްޔިތުންނަށް،  ރާއްޖޭގެ  އިރާދަކުރެއްވިއްޔާ 

އަބްދު ރއަީސް  ދަނީ،  މި  ސަރުކާރުން  އަޅުގަނޑުމެން  ކުރައްވަالله ފޯރުކޮށްދިނުމަށް  ގެންދވަަނީ  މި  މުން. ޔާމީން 

 ޝުކުރއިްޔާ. 

 

 ރިޔާސަތުން ވާހަކަދެއްކެވުން:

  ށް ފުރުޞަތުއަރވުަން.ފަލޙާަ އިބްރާހީމް މެންބަރުއިއްޒަތްތެރި  ދާއިރާގެ އިނގުރައިދޫ

 

 : ވާހަކަދއެްކެވުން ފަލާޙް އިބްރާހީމް މެންބަރު  ދާއިރާގެ އިނގުރައިދޫ

މަރުޙަބާ   ރައީސް.  އިއްޒަތްތެރި  އޮތް ޝުކުރިއްޔާ  ދަންނަވާލަން  މިނިސްޓަރަށް  އަޅުގަނޑު  އާދެ!  މިނިސްޓަރު. 

؟ ވާހަކައަކީ، މިވަރުގެ ބޮޑެތި މަޝްރޫޢުތައް ބަޖެޓުގައި ނެތި އެ މަސައްކަތް ވަގުތުން ވަގުތަށް ފެށޭ އުސޫލެއް އޮވޭތޯ

ބަހުރި ފެނާއި ނަރުދމަާގެ ދެން، އަޅުގަނޑު މިހެން މިދަނންވަާލީ އަޅުގަނޑުމެންގެ ދާއިރާގައި ވެސް ބއަެއް ރަށްރަށް އެ

މަސއަްކަތް ނުފެށި. އަޅުގަނޑަކަށެއް ދުނިޔޭގެ އެއްވެސް ޤައުމެއް ނުފެނޭ ޚއާްޞަ ހާލަތެއް މެދުވެރިވެގެން ނޫނއިްޔާ  

 ފެނާއި ނަރުދަމާގެ...

 ރިޔާސަތުން ވާހަކަދެއްކެވުން:

 ވަޒީރު. 

 

 ރިޤް އިބްރާހީމް ވާހަކަދއެްކެވުން: ޠާމިނިސްޓަރ އޮފް އެންވަޔަރަންމަންޓް އެންޑް އެނަރޖީ 

ޝުކުރއިްޔާ އިއްޒަތްތެރި ރައީސް. އިއޒްަތްތެރި މެންބަރު އެ ކުރެއްވި ސުވާލުގެ ޖވަާބަކީ، އާއްމު އުސޫލެއްގެ ގޮތުން 

ބަޖެޓުގައި ޖަހއަިގެން އެ ބަޖެޓުގައި ހުރި މަސައްކަތްތަކަށް ފައްޓަނީ.  ފެނާއި ނަރުދަމާގެ  މަސައްކަތްތައް މި ގެންދަނީ  

ދެން، އެހެންނަމވަެސް، ޚާއްޞަ ހާލަތެއް ދިމވާެގެން، ކާރިސއާެއް ދިމާވެގެން، ނޫނީ ހާދިސއާެއް ދިމާވެގެން ފެނާއި  

ގައި މި ދަނީ ހަމަ ބޖަެޓުގައި  ނަރުދަމާގެ ނޒިާމު ރަށއެްގައި ނާޅާނެ ވާހަކައެއް ނޫން. އެހެންނަމވަެސް، އާއްމު ގޮތެއް 

 ޖެހިގެން މަސއަްކަތްތައް ކުރަމުން. ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 ށް ފުރުޞަތުއަރވުަން.މުޙއަމްަދަ ޢަބްދއުްލަޠީފް މެންބަރު އިއްޒަތްތެރި  ދާއިރާގެ ދއިްދޫ

 

 : ވާހަކަދެއްކވެުން މުޙއަްމަދު ޢަބްދއުްލަޠީފް މެންބަރު ދާއިރާގެ ދއިްދޫ

މިލއިަނަށް ވުރެ   57ޝުކުރިއްޔާ އިއްޒަތްތެރި ރއަީސް. މަރުޙަބާ އއިޒްަތްތެރި މިނިސްޓަރު. އަޅުގަނޑުގެ ދާއިރާއަށް 

ގިނަ ރުފިޔާގެ ފެން ދިނުމަށް ޓކައަި، ފެނުގެ ނޒިާމު ޤއާިމުކުރުމަށް ޓަކައި މިހާރު ވަނީ ބަޔަކާ ހވަާލު ވެސް ކުރވެިފަ. 

އެކަމަށް ޓަކައި މއިަދުގެ ރައީސަށާއި މިނިސްޓަރަށް ޝުކުރު ދަންނވަަން. އަޅުގަނޑުގެ މަސއަްކަތް ދާލެއް ސްޕީޑް 

 ގެ ސްޕީޑު ތަނކްޮޅެއް ބާރަށް ގެންދެވިދާނެތޯ ދަނވްާލީ މިނިސްޓަރަށް. ޝުކުރއިްޔާ. މަޑވުީމާ، އެ މަސައްތު

 

 ރިޔާސަތުން ވާހަކަދެއްކެވުން:

 ވަޒީރު. 

 

 ރިޤް އިބްރާހީމް ވާހަކަދއެްކެވުން:  ޠާމިނިސްޓަރ އޮފް އެންވަޔަރަންމަންޓް އެންޑް އެނަރޖީ

އެ ކުރެއްވި ސުވާލަކީ މއިަދުގެ މައުޟޫޢާ ނުގުޅޭ ސުވާލަކަށް ޝުކުރއިްޔާ އިއްޒަތްތެރި ރައީސް. އިއްޒަތްތެރި މެންބަރު  

ވާތީ އެއަށް ޖވަާބުއެރުވެން ނެތް. އެހެންނަމވަެސް، އަޅުގަނޑާ ވަކިން ބއަްދަލުކުރައްވއަިފި ކަމަށް ވަންޏާ އެ ސުވާލުގެ  

 ޖވަާބު އަޅުގަނޑު އަރުވާނެ ވާހަކަ ދަންނވަަން. 

 ވާހަކަދެއްކެވުން:ރިޔާސަތުން 

 ށް ފުރުޞަތުއަރވުަން. ޢާމިރަ އަޙްމަދު މެންބަރުއިއްޒަތްތެރި  އިރާގެދާ ކުޑަހވުަދޫ

 

 :ވާހަކަދއެްކެވުން ޢާމިރު އަޙްމަދު މެންބަރު ދާއިރާގެ ކުޑަހވުަދޫ

މެންބަރު   އިއޒްަތްތެރި  ދާއިރާގެ  ކިނބިދޫ  ރއަީސް.  އިއްޒަތްތެރި  ގުޅިގެން  ޝުކުރިއްޔާ  ސުވާލާ  ކުރައްވާފއަިވާ 

ގުޅިގެން އަޅުގަނޑު ދަންނަވާލަން. މިނިސްޓަރު އަރިހުން ދަންނަވާލަން އޮތީ، ފެނާއި   މިނިސްޓަރު ދއެްވި ޖވަާބާ 

ނަރުދަމާގެ ނޒިާމަކީ ތި މިނިސޓްްރީގެ މެންޑޭޓުގެ ތެރޭގައި ހިމެނޭ ކަމެއް ކަމަށް ވާތީ، ފެނާއި ނަރުދަމާއަކީ ދއަުލަތުގެ  

އި ޕީ.އެސް.އައި.ޕީގެ ތެރޭގައި ހިމެނިގެންނާއި، ހިލޭ އެހީގެ ގޮތުންނާއި، އަދި ލޯނުގެ އެހީގެ ގޮތުން ކުރާ  ބަޖެޓުގަ

 ؟ކަމަކަށް ވާތީ މިކަން އެދެވޭ ސްޕީޑުގައި ކުރުމުގައި ކިހާވަރެއްގެ ގޮންޖެހުމެއް މިނިސްޓްރީއަށް ކުރިމަތވިެފައިވޭތޯ

 

 ރިޔާސަތުން ވާހަކަދެއްކެވުން:

 ވަޒީރު. 

 

 ރިޤް އިބްރާހީމް ވާހަކަދއެްކެވުން: ޠާމިނިސްޓަރ އޮފް އެންވަޔަރަންމަންޓް އެންޑް އެނަރޖީ 

ޝުކުރއިްޔާ އިއްޒަތްތެރި ރައީސް. އިއޒްަތްތެރި މެންބަރު އެ ކުރެއްވި ސުވާލުގެ ޖވަާބު ދަންނވަާނީ، އަޅުގަނޑުމެން 

ފއުްދުމަށް ޓަކައި ވަރަށް ހަލުވި ސްޕީޑެއްގއަި. އެހެން  ޔާމީންގެ ވަޢުދު  الله މަސައްކަތްކުރަމުން މި ދަނީ ރައީސް އަބްދު

މަސައްކަތްކުރާއިރު،   ޑިޒއަިންގެ  ޚއާްޞަކޮށް  އެބަހުރި.  ގޮންޖެހުންތަކެއް  އަޅުގަނޑުމެންނަށް  މަސައްކަތްކުރާއިރު 

ތަންކޮޅެ އެއްބާރުލުން  ލިބެންޖެހޭ  ފަހަރަށް  ބއަެއް  ލިބެންޖެހޭ،  ރަށްރަށުން  މަސައްކަތުގައި  ބައެއް  ޑޒިައިންގެ  އް 

ވަގުތުތަކުގައި ދަށވްީމާ އެ ޕްރޮޖެކްޓުގެ ޑިޒއަިން ސްޓޭޖުގެ މަސއަްކަތް ލަސްވެގެންދޭ. ބައެއް ފަހަރަށް މަސައްކަތް 

ލަސވްެގެންދޭ ގާތްގަނޑަކަށް ހަ ދވުަސވްަރު ވެސް. އެހެނވްީމާ، އަޅުގަނޑު ގަބޫލުކުރާ ގޮތުގައި މީގައި އަޅުގަނޑުމެންގެ 

އްވައި، ނޫނިއްޔާ ކއަުންސިލުތަކުން އެއްބާރުލުން ލިބއިްޖެ ކަމަށް ވަންޏާ މަސއަްކަތް މިހާރު ސަރުކާރަށް އެއްބާރުލުންދެ

ގެންދެވޭ ސްޕީޑަށް ވުރެ އަވަހަށް ގެންދވެޭނެ. އެއީ، އަޅުގަނޑުމެންނަށް ލިބިގެންދާ އެންމެ ބޮޑު ދަތިތަކަކީ. ދެން، 

 ގަކޮށްލެވިފައެއް ނެތް.އެނޫން ދަތިތަކެއް އަޅުގަނޑު، މި ވަގުތަކު އަޅުގަނޑަކަށް ފާހަ 

 

 ރިޔާސަތުން ވާހަކަދެއްކެވުން:



5 

 

 ށް ފުރުޞަތުއަރވުަން. ރަޝީދަ ރިޔާޟް މެންބަރުއިއްޒަތްތެރި   ދާއިރާގެ ވިލުފުށީ

 

 :ވާހަކަދެއްކެވުން ރަޝީދު ރިޔާޟް މެންބަރު ދާއިރާގެ ވިލުފުށީ

ހިރިލަންދޫ އަދި ކިނބިދޫގެ ފެނުގެ ނޒިާމު ޤާއިމުކޮށް، މިކަން  އާދެ! ޝުކުރިއްޔާ އިއްޒަތްތެރި ރއަީސް، އަދި ވަޒީރު.  

ބޮޑު   ވަރަށް  މިނިސްޓަރު  އެހެނވްީމާ،  ލިބޭނެ.  ރައްޔިތުންނަށް  އެ  އުއްމީދެއް  ބޮޑު  ވަރަށް  އވަަސްވެގެންދއިުމަކީ 

ސާބުން ފެށިގެން. އއުްމީދެއް ތި ދއެްވީ. ލަހެއް ނުވެ މިކަން ފެށިގެންދާނެ ކމަށަް، އަދި ބަޖެޓުގައި ވެސް ހިމެނޭ ހި

ދެން، ހަމއައެާއެކުގައި، މި ސަރުކާރު އައި ފަހުން މިހާހިސާބށަް ކިތައް ރަށުގެ ފެނުގެ ނޒިާމު މިހާރު ޤާއިމުކުރެވިފައިތޯ  

މީގެ ކުރިން، މި ސަރުކާރު އއަުމުގެ ކުރިން ކިތައް ރަށުގައި، މީހުން ދިރިއުޅޭ ކިތައް ރަށުގައި ފެނުގެ ނިޒާމު ؟ ވަނީ

 ؟އިވޭތޯޤއާިމުކުރވެިފަ 

 

 ރިޔާސަތުން ވާހަކަދެއްކެވުން:

 ވަޒީރު. 

 

 ރިޤް އިބްރާހީމް ވާހަކަދއެްކެވުން: ޠާމިނިސްޓަރ އޮފް އެންވަޔަރަންމަންޓް އެންޑް އެނަރޖީ 

ޝުކުރއިްޔާ އިއޒްަތްތެރި ރައީސް. އިއްޒަތްތެރި މެންބަރު އެ ކުރެއްވި ސުވާލުގައި އަޅުގަނޑު ދަންނވަާނީ، ރައީސް  

ރަށެއްގެ    5ރާއްޖޭގެ  ؛ ރަށެއްގެ  5ރަށއެްގައި، ހަމައެކަނި    5ޔާމީންގެ ސަރުކާރާ ހަވާލުވެވަޑައިގެންނެވިއިރު  الله އަބްދު

ރަށއެްގެ ފެނުގެ ނޒިާމު    10 މިވޭތވުެދިޔަ ދެ އަހަރުދވުަހުގެ ތެރޭގައި  ފެނުގެ ނޒިާމު ޤއާިމުކުރވެިފައި ވަނީ. އަދި

 ޤާއިމުކޮށް މިހާރު ވަނީ ނިންމާފަ. ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 ފަށް ފުރުޞަތުއަރވުަން. ޝަރީ އިބްރާހީމް މެންބަރުއިއޒްަތްތެރި   ދާއިރާގެ މަރަދޫ

 

 :ވާހަކަދއެްކެވުން ޝަރީފް އިބްރާހީމް މެންބަރު ދާއިރާގެ މަރަދޫ

ބއަިވޯޓާގެ   ނޒިާމު  ނަރުދަމާގެ  އައްޑޫ ސިޓީގެ  އަޅުގަނޑުގެ ސުވާލަކީ،  އާދެ!  ރައީސް.  އިއޒްަތްތެރި  ޝުކުރިއްޔާ 

މިއީ ވަރަށް ދިގު ވާހަކައެއް. މިއަދާ ހަމއަަށް ވެސް އައްޑު ސިޓީގެ ރައްޔިތުން ވަރަށް ؛ ޒަމާނުއްސުރެ ފެށިގެން 

ވިދާޅވުެދެއވްިދާނެތޯއިންތިޒާރުގަ ތާރީޚެއް  ނިމޭނެ  ފެށި  އެކަން  އެހެންވީމާ،  ތިބީ.  ނިންމުމުގައި  ؟ އި  އެކަން  އަދި 

އަޅުގަނޑުމެންގެ އެއްވެސް އިދާރއާަކުން ނުވަތަ ރައްޔިތުންގެ ފަރާތުން އެއްބާރުލުން ލިބުމުގައި އެއްވެސް ދަތިތަކެއް 

ގަނޑުމެންނަށް ދވެެން އޮތް ހުރިހާ އެއްބާރުލުމެއް ދޭން. އެކަމުގައި  އަޅުގަނޑުމެން މިތިބީ ތިކަން ކުރުމުގައި އަޅު ؟ ވޭތޯ

އަޅުގަނޑުމެންގެ އެއްވެސް ހުރަހެއް ކުރިމަތިނުކުރާނެކަމުގެ ޔަޤީންކަން ދެމުން، އެ ސުވާލުގެ ޖވަާބު ދެއްވާނެ ކަމަށް  

 އއުްމީދުކުރަން. 

 

 ރިޔާސަތުން ވާހަކަދެއްކެވުން:

 ވަޒީރު. 

 

 ރިޤް އިބްރާހީމް ވާހަކަދއެްކެވުން: ޠާންމަންޓް އެންޑް އެނަރޖީ މިނިސްޓަރ އޮފް އެންވަޔަރަ

މިއަދުގެ   އެ ކުރެއްވި ސުވާލުގެ ޖަވާބުގައި ދަންނވަާނީ  އިއޒްަތްތެރި މެންބަރު  އިއްޒަތްތެރި ރައީސް.  ޝުކުރއިްޔާ 

އެހެންނަމވަެސް، އެ މެންބަރު  މައުޟޫޢާ މުޅިން ނުގުޅޭ ސުވާލަކަށް ވާތީ އެ ސުވާލަށް ޖަވާބު އެރވުެން ނެތް ވާހަކަ.  

އަޅުގަނޑާ ވަކިން ބއަްދަލުކުރައްވައިފި ކަމަށް ވަންޏާ އއެަށް އިތުރަށް ފުރިހަމަ ޖވަާބު އަރވުާނެ ވާހަކަ ދަންނވަަން. 

 ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 ފރުުޞަތުއަރވުަން. ށް ޢާޡމިަ ޢަލީ މެންބަރު އިއްޒަތްތެރި ދާއިރާގެ މެދުހެންވޭރު

 

 : ވާހަކަދއެްކވެުން ޢާޡިމް ޢަލީ މެންބަރު ދާއިރާގެ މެދުހެންވޭރު

ޝުކުރިއްޔާ އިއޒްަތްތެރި ރައީސް. ފެނުގެ ޚިދުމަތަކީ އަސާސީ ޚިދުމަތެއް. ޤާނޫނުއަސާސީ ބުނާ ގޮތުން ސަރުކާރުގެ  

ގަބޫލެއް   އަޅުގަނޑެއް  އެހެނވްެގެން،  ޚިދުމަތެއް.  ގިނއަިން  ފޯރުކޮށްދޭންޖެހޭ  މާ  ސަރުކާރުން  ވަރަށް  ނުކުރަން 

ހިރިލަންދޫ،  ؛ މަސއަްކަތްތަކެއް ކޮށްދެއޭ އަދި ވިދޅާުވުމަކުން ނުއެއް ނުނިމެނޭ. އއިޒްަތްތެރި މެންބަރު ވިދާޅވުއެްޖެ

މެވެސް،  ކިނބިދޫގައި ޕްރޮޖެކްޓު ފެށޭނެ ދވުަހެއް ވިދާޅުވެދެއްވާށޭ. އެއަކަށް ޖަވާބެއް އެއް ފަހަރު ވެސް ނުދއެވްާ. ކޮން

އއިްޒަތްތެރި   ވިދާޅުދެއްވަފާނަންތޯ  ދވުަހެއް  ފެށޭނެ  އެ  އެހެނވްީމާ،  ނިންމާލަނީ.  ވާހަކަދައްކާފައި  ދުރުދުރުން 

 ؟މިނިސްޓަރު

 

 ރިޔާސަތުން ވާހަކަދެއްކެވުން:

 ވަޒީރު. 

 

 ވާހަކަދއެްކެވުން: ރިޤް އިބްރާހީމް ޠާމިނިސްޓަރ އޮފް އެންވަޔަރަންމަންޓް އެންޑް އެނަރޖީ 

ޝުކުރިއްޔާ އިއްޒަތްތެރި ރައީސް. އިއްޒަތްތެރި މެންބަރު އެ ކުރއެްވި ސުވާލުގެ ޖވަާބު ދަންނވަާނީ، ރައްޔިތުންގެ  

މަޖިލީހުން ބޖަެޓުގައި ޖައްސަވާފައި ސަރުކާރާ ހވަާލުކުރައްވައިފި ކަމަށް ވަންޏާ އަޅުގަނޑުމެން އެ މަސއަްކަތްތައް  

. މިދިޔަ، ވޭތވުެދިޔަ ދެ އަހަރު ބަޖެޓުގައި ޖަހާފއަިނެތީމާ އަޅުގަނޑުމެންނަށް މަސއަްކަތްތައް ކުރަމުންގެންދާނެ ވާހަކަ

 ކުރވެިފއަިނުވަނީ. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

 ށް ފުރުޞަތުއަރވުަން. ޢުޘްމާނަ ޖަމީލް މެންބަރުއިއްޒަތްތެރި  ދާއިރާގެ ގެމަނަފުށީ

 

 :ވާހަކަދއެްކެވުން ޢުޘްމާން ޖަމީލް މެންބަރު ދާއިރާގެ ގެމަނަފުށީ

ހމަަ   މަސައްކަތަށް  ތިކުރައްވަމުންގެންދާ  ވަޒީރު  ސްޕީޑުގައި  ގޫގުލް  ރއަީސް.  އިއްޒަތްތެރި  ޝުކުރިއްޔާ  އާދެ! 

އަޅުގަނޑު   ދަންނވަަން.  ޝުކުރު  ބޮޑަށް  ވަރަށް  ވެސް  ޓީމަށް  ވަޒީރުގެ  ބޭނުނވްަނީ  އަޅުގަނޑު،  ސުވާލުކޮށްލަން 

ގޮތުން   ޢަމަލީ  އޮތީ  މި  މިހާރު  ނިމި،  ސިސްޓަމުތައް  މެނޭޖްމަންޓް  ވޭސްޓް  މިހާރު  ދެއްވާދޫގައި  ގެމަނަފއުްޓާއި 

ގެމަނަފުށީގެ ރައްޔިތުންގެ  ؟ މެޝިންތައް ގެންދާ ވަގުތު ޖެހިފަ. ދެން، މި ކަންތައްތައް ކުރެވިގެންދާނީ ކޮންއިރަކުތޯ

ބޮޑު ޝަކުވާ  ތަޣއަްޔަރވުަމުންދަނީ. ވަރަށް  ޤއާިމުކުރުމަކީ. ފެން  ރަށުގައި ނަރުދމަާ  އިއްޒަތްތެރި ވަޒީރު، އެ  އެއް 

ގެމަނަފުށީ  އަދި  ވަޒީރއާކެު،  އަންނަނީ  މި  މިހާރު  ބައްދަލވުުންތަކެއް  އެތައް  ހަމަ  ވެސް  އަޅުގަނޑު  އެހެނވްީމާ، 

ވަސްކުރވެޭތޯ. އެހެންވީމާ، އަޅުގަނޑުގެ އއުްމީދަކީ  ކއަުންސިލާ އެއްކޮށް މަސައްކަތްކުރަމުން މި އަންނަނީ މިކަން އަ

 މި އަންނަ ރވިައިޒްޑް ބަޖެޓް ހިމެނިގެންދއާިރު ގެމަނަފުށީގެ... 

 

 ރިޔާސަތުން ވާހަކަދެއްކެވުން: 

 ވަޒީރު. 

 

 ރިޤް އިބްރާހީމް ވާހަކަދއެްކެވުން: ޠާމިނިސްޓަރ އޮފް އެންވަޔަރަންމަންޓް އެންޑް އެނަރޖީ 



8 

 

ރި ރައީސް. އިއްޒަތެތެރި މެންބަރު އެ ކުރެއްވި ސުވާލަކީ މއިަދުގެ މައުޟޫޢާ ނުގުޅޭ ސުވާލަކަށް ޝުކުރއިްޔާ އިއްޒަތްތެ

 ވާތީ އެ ސުވާލަށް ޖވަާބު އެރުވެން ނެތް ވާހަކަ ދަންނވަަން. ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 ށް ފުރުޞަތުއަރވުަން.އިބްރާހީމަ ވަޙީދު މުޙއަްމަދު ރުމެންބައިއްޒަތްތެރި  ދާއިރާގެ ތުލުސްދޫ

 

 : ވާހަކަދއެްކެވުން އިބްރާހީމް ވަޙީދު މުޙއަްމަދު މެންބަރު ދާއިރާގެ ތުލުސްދޫ

އާދެ! ޝުކުރިއްޔާ. އަޅުގަނޑުގެ ހަމއަެކަނި އޮތީ ޝަކުވާއެއް. އެ ޝަކުވާއަކީ ވާއެއްނުވާއެއް، ވާ އެއްޗެއް ނުވާ  

ރަށުގެ ނަރުދަމާއި ފެނާ މިއީ ކޮންތާކު، ކޮންހިސާބުގައި އޮތް އެއްޗެއްކަން އެއްޗެއް ނޭނގި، އަދި ތިމާގެ ދާއިރާގެ ދެ  

ހެދުމަށް  ކަމަށް  މީހެއް  ހެޔޮއެދޭ  މާ  ތިމާއަކީ  ރައްޔިތުންނަށް  ނޭނގި،  އެއްޗެއްކަން  އޮތް  ބަޖެޓުގައި  ނޭނގި، 

ތިމއާަކަށް ވެސް ނޭނގޭ ކިހާހިސާބއެްގައިކަން ކަން އޮތީ. އެހެނވްީމާ،   މަޖިލީހުގެ  ސވުާލުކޮށްލާއިރު  ރައްޔިތުންގެ 

މެންބަރު، އަދި ގޮނޑި ބޭނުންކުރުމުގައި ތަންކޮޅެއް ޒިންމާދާރު ގޮތުގައި ކަންކަން ކުރުމަށް އަޅުގަނޑު ގޮވާލަން. 

 ބާރއެް ލިބިފައި އޮތަސް އެ ބާރުގެ ބޭނުން ރަނގަޅު، ހަމަގޮތުގއަި ކުރައްވާށޭ. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

 ށް ފުރުޞަތުއަރވުަން. ދއާޫދަ ޖަޢުފަރު  މެންބަރުއިއޒްަތްތެރި  ދާއިރާގެ އުނގޫފާރު

 

 :ވާހަކަދއެްކެވުން ދއާޫދު ޖަޢުފަރު މެންބަރު ދާއިރާގެ އުނގޫފާރު

ސަރުކާރުން  މައުޟޫޢަކީ  މއިަދުގެ  ގޮތުގައި  ގަބޫލުކުރާ  އަޅުގަނޑު  ވޒަީރު.  މަރުޙަބާ  ބޮޑަށް  ވަރަށް  ޝުކުރއިްޔާ، 

ރައްޔިތުންނަށް ނަރުދަމއާާއި ފެނުގެ ޚިދުމަތް ފޯރުކޮށްދިނުމުގެ ކަންތައް ކުރިއަށްގެންދާ ގޮތް. އެހެނވްީމާ، މައުޟޫޢުގެ  

މާކުރަތުގެ ނަރުދަމާގެ   ހުޅުދުއްފަރާއި  ދާއިރާގެ  އަޅުގަނޑުގެ  ބޭނުނވްޭ،  ދަންނަވާލަން  އަޅުގަނޑު  ތެރޭން  ދާއިރާގެ 

ޓުގައި ވަނީ ހިމެނިފަ. އެހެނވްީމާ، އެ މަސައްކަތް މިހާރު ކުރިއަށްދާ ގޮތެއް  ނޒިާމު ޤއާިމުކުރަން މި އަހަރުގެ ބަޖެ

 ވަރަށް ބޮޑަށް ޝުކުރިއްޔާ. ؟ ވިދާޅވުެދެއްވަފާނަންތޯ

 

 ރިޔާސަތުން ވާހަކަދެއްކެވުން:

 ވަޒީރު. 

 ރިޤް އިބްރާހީމް ވާހަކަދއެްކެވުން: ޠާމިނިސްޓަރ އޮފް އެންވަޔަރަންމަންޓް އެންޑް އެނަރޖީ 

މއިަދުގެ ޝުކުރއިް ދަންނވަާނީ،  ޖަވާބު  ސުވާލުގެ  ކުރެއްވި  އެ  މެންބަރު  އއިޒްަތްތެރި  ރައީސް.  އިއްޒަތްތެރި  ޔާ 

 މައުޟޫޢާ ގުޅޭ ސުވާލަކަށް ނުވާތީ އެ ސުވާލަށް ޖވަާބު އެރުވެން ނެތް ވާހަކަ. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

 ށް ފރުުޞަތުއަރވުަން. ނަޢީމަ އަނާރާ މެންބަރުއިއްޒަތްތެރި  ދާއިރާގެ މަކުނުދޫ

 

 : ވާހަކަދއެްކވެުން ނަޢީމް އަނާރާ މެންބަރު ދާއިރާގެ މަކުނުދޫ

ޝުކުރިއްޔާ އިއްޒަތްތެރި ރައީސް. މަރުޙަބާ މިނިސްޓަރު. އަޅުގަނޑުގެ ސުވާލަކީ، އަޅުގަނޑުމެންގެ ދއާިރާ ވެސް  

ބޮޑަށް ބޭނުންވެފއަިވާ ދާއިރާއެއް. އެހެނވްީމާ، ބަޖެޓުގައި ވެސް ވާނީ  އެއީ ފެނާއި ނަރުދަމާގެ ޚިދުމަތަށް ވަރަށް  

 ހިމެނިފައި ފެނުގެ މަޝްރޫޢުތކަެއް. އެހެނވްީމާ، އެ ކަންތައްތައް ގޮއްސަ އޮތް ހިސާބެއް ސާފުކޮށްލަން ބޭނުނވްޭ.

 

 ރިޔާސަތުން ވާހަކަދެއްކެވުން:

 ވަޒީރު. 

 

 ރިޤް އިބްރާހީމް ވާހަކަދއެްކެވުން: ޠާރޖީ މިނިސްޓަރ އޮފް އެންވަޔަރަންމަންޓް އެންޑް އެނަ

މއިަދުގެ  ދަންނވަާނީ،  ޖަވާބު  ސުވާލުގެ  ކުރެއްވި  އެ  މެންބަރު  އއިޒްަތްތެރި  ރައީސް.  އިއްޒަތްތެރި  ޝުކުރިއްޔާ 

 މައުޟޫޢާ ނުގުޅޭ ސުވާލަކަށް ވާތީ އެ ސުވާލަށް ޖވަާބު އެރުވެން ނެތް ވާހަކަ. ޝުކުރިއްޔާ. 

 

 ވާހަކަދެއްކެވުން:ރިޔާސަތުން 

 ށް ފުރުޞަތުއަރވުަން. ޝިޔާމަ އަޙްމަދު މެންބަރުއިއްޒަތްތެރި  އިރާގެދާ ނއަިފަރު

 

 :ވާހަކަދއެްކެވުން  ޝިޔާމް އަޙްމަދު މެންބަރު ދާއިރާގެ ނއަިފަރު

ޝުކުރިއްޔާ އިއްޒަތްތެރި ރައީސް. އަޅުގަނޑު ދަންނަވާލަން ބޭނުނވްަނީ، އަޅުގަނޑުމެންގެ މި ސަރުކާރުގެ ވަޒީރުންނަކީ  

އެތަކެއް   ހޭދަކުރުމަކީ  ވަގުތު  މިގޮތަށް  ސވުާލުކުރުމަށް  ބޭކާރު  މިހެން  ވޒަީރުންތަކެއް.  އުޅުއްވާ  ބުރަކޮށް  ވަރަށް 

ބަޖެޓުނުކުރެވި ހުންނަ  ؛ އެހެންކަމުން، މިހެން ބަޖެޓުގއަިޓިގެންދާނެ ކަމެއް.  ރައްޔިތުންގެ އެތަކެއް ނަރުދަމއާެއް ހއުް

މަޝްރޫޢުތަކާ ބެހޭ ގޮތުން ސުވާލުނުކުރވެޭނެ ކަހަލަ ގޮތަކަށް މަނިކުފާނު އުސޫލުތައް ކަނޑައެޅުއވްުން ވަރަށް ރަނގަޅު. 

ކިހާ   މިހާރު  ބޭނުނވްަނީ،  ދަންނަވާލަން  ޠާރިޤަށް  މިނިސްޓަރަށް  ސަރުކާރުން  އަޅުގަނޑު  މި  ފައިސއާެއް 

 ޚަރަދުކުރއަްވައިފިތޯ އެކިއެކި ރަށްރަށުގއަި... 

 

 ރިޔާސަތުން ވާހަކަދެއްކެވުން:

 ވޒަީރު.  

 

 މިނިސްޓަރ އޮފް އެންވަޔަރަންމަންޓް އެންޑް އެނަރޖީ ޠާރިޤް އިބްރާހީމް ވާހަކަދއެްކެވުން: 

އްވި ސުވާލުގެ ޖަވާބުގައި ދަންނވަާނީ، މިއަދުގެ  ޝުކުރއިްޔާ އިއްޒަތްތެރި ރައީސް. އިއްޒަތްތެރި މެންބަރު އެ ކުރެ

 ސީދާ މައުޟޫޢާ ގުޅޭ ސުވާލަކަށް ނވުާތީ އެ ސުވާލުގެ ޖަވާބު އެރވުެން ނެތް ވާހަކަ. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

 ވައިކަރަދޫ ދާއިރާގެ އިއްޒަތްތެރި މެންބަރު މުޙއަްމަދު ނާޡމިށަް ފުރުޞަތުއަރވުަން.  

 

 ރަދޫ ދާއިރާގެ މެންބަރު މުޙއަްމަދު ނާޡިމް ވާހަކަދއެްކެވުން: ވައިކަ

ސަރުކާރާ   މިނިސްޓަރު  ވިދާޅުވއެްޖެ،  މިނިސްޓަރު  މިނިސްޓަރު.  މަރުޙަބާ  ރައީސް.  އިއްޒަތްތެރި  ޝުކުރއިްޔާ 

އިވާ ކަމަށް. ރަށއެްގެ ނަރުދަމާ ނިންމާފަ  10ރަށއެްގެ ނަރުދަމާ އެޅިފއަިވާ ކަމަށް. މި ސަރުކާރުން    5ހަވާލުވިއިރުގައި  

ދެންމެ މި މައުޟޫޢާ ގުޅިގެން ދއެްވި ޖަވާބެއް އިނގޭތޯ  ؟ ރަށެއްތޯ ދަންނަވާލަދއެވްަފާނަންތޯ  10ރަށަކީ ކޮން    10އެ  

 އެއީ.  

 

 ރިޔާސަތުން ވާހަކަދެއްކެވުން:

 ވަޒީރު. 

 

 ވާހަކަދއެްކެވުން: މިނިސްޓަރ އޮފް އެންވަޔަރަންމަންޓް އެންޑް އެނަރޖީ ޠާރިޤް އިބްރާހީމް 

ޝުކުރއިްޔާ. އަޅުގަނޑު ދެންނވެީ، ޝުކުރިއްޔާ އިއްޒަތްތެރި ރއަީސް. އިއޒްަތްތެރި މެންބަރު އެ ކުރއެްވި ސުވާލުގައި  

الله ރއަީސް ޢަބްދު؛ ރަށއެްގެ ފެނުގެ  10ރަށެއްގެ ފެނުގެ ނޒިާމު ނިމިފައި އޮތް ވާހަކަ. އަދި    5އަޅުގަނޑު ދެންނވެީ،  

ހަވާލު  މިހާރު މި   5ވެވަޑައިގެންނެވއިިރު  ޔާމީން ސަރުކާރާ  އަދި  ވާހަކަ.  އޮތް  ފެނުގެ ނޒިާމު ނިމިފައި  ރަށެއްގެ 

ރަށަކީ، ފެނުގެ    10ރަށެއްގެ ފެނުގެ ނޒިާމު ނިމިފައި އޮތް ވާހަކަ. އެ    10އަހަރުދވުަހުގެ ތެރޭގައި    2ވޭތވުެދިޔަ  

ރު، ހއ. އިހަވަންދޫ، އދ. މަހިބަދޫ،  ރަށކަީ، މ. މުލއަް، އދ. މާމިނގިލި، މ. ދއިްގަ  10ނޒިާމު ނިމިފައި އޮތް  

ގދ. ގައްދޫ، ސ. ހުޅުދޫ، ސ. ފޭދޫ، ހއ. ތުރާކުނު، އަދި އދ. ކުއްލިއަކަށް އަޅުގަނޑު ހަނދާންނެތއިްޖެ. އދ. 

 އުކުޅަސް. އއ. އުކުޅަސް، މާފުކުރއަވްާ! ޝުކުރިއްޔާ.  

 

 ރިޔާސަތުން ވާހަކަދެއްކެވުން:

 މެންބަރު މާރިޔާ އަޙްމަދުދީދއީަށް ފުރުޞަތުއަރުވަން. މއަްޗަންގޮޅީ އުތުރު ދާއިރާގެ އިއްޒަތްތެރި 

 

 މއަްޗަންގޮޅީ އުތުރު ދާއިރާގެ މެންބަރު މާރިޔާ އަޙްމަދުދީދީ ވާހަކަދެއްކވެުން: 

ނޒިާމު   ފެނުގެ  ޖަވާބުދއެވްަމުން  ވިދާޅުވެއްޖެ  މިނިސްޓަރު  ރއަީސް.  އިއްޒަތްތެރި  ރަށއެްގައި    10ޝުކުރިއްޔާ 

ޤއާިމުކުރވެުނު ވާހަކަ. އަޅުގަނޑު އޮޅުންފިލުވާލަން ބޭނުނވްަނީ، ހުރިހާ ރަށއެްގައި ވެސް ތިވިދާޅުވާ ފެނުގެ ނޒިާމު 

ހުރީ ދެވިފައި  އެއްގޮތަކަށްތޯ  ފެންވަރަކަށް  ލިބޭ އެއް  ފެން  ގޭތެރެއަށް  ހުޅުވާލީމާ  ޓެޕް  ހުންނަހެން  މި  މާލޭގައި   .

ނުވަތަ ؟ މލާެއާ އެއް ރޭޓެއްގައި ފެން އެތަނުގއަި ލިބޭތޯ؟ އަދި ކިހިނެއްތޯ ބިލުތައް ހަމަޖެހިފައި އޮންނަނީ؟ ގޮތަށްތޯ

 ސް.  ޝުކުރިއްޔާ އިއްޒަތްތެރި ރއަީ؟ ކޮންގޮތަކަށްތޯ ފެނުގެ ކަންތައްތައް ހަމަޖެހިފައި ވަނީ

 

 ރިޔާސަތުން ވާހަކަދެއްކެވުން:

 ވޒަީރު.  

 

 މިނިސްޓަރ އޮފް އެންވަޔަރަންމަންޓް އެންޑް އެނަރޖީ ޠާރިޤް އިބްރާހީމް ވާހަކަދއެްކެވުން: 

ހމަަ   ދަންނވަާނީ،  އަޅުގަނޑު  ކުރއެްވި ސުވާލުގައި  އެ  މެންބަރު  އިއްޒަތްތެރި  ރައީސް.  އިއްޒަތްތެރި  ޝުކުރިއްޔާ 

މަ މިދެންނެވި ޕްރޮޖެކްޓުތަކުގައި ކޮންމެ ގެއަކަށް ވެސް ހަމަ އެ ގެއަކަށް ޓެޕް ވއަްދައި، ޓެޕުން  މާލެއެކޭ އެއްގޮތަށް ހަ

ހުރހިާ   އަދި  ހުންނާނެ.  ވެސް  ރަށއެްގައި  ހުރިހާ  ގޮތަށް  ލިބޭނެ  ފެން  ހަމއަިން  މީޓަރާ  ދޫކޮށްލީމާ  ފެނއްިސްކުރު 

ފެން ސްޓޯރޭޖު ބަހައްޓާފއަި، އާރު.އޯ ޕްލާންޓް ވެސް    ރަށއެްގައި ވެސް ހުންނާނީ އާރު.އޯ ޕްލާންޓު ބަހައްޓާފަ. އަދި 

ހަމަ ޑިސެލިނޭޓުކޮށްފައި ފެން ދޫކުރަނީ. އަދި މި ފެނަކީ ފެން ދޫކުރުމުގެ ކުރިން އީ.ޕީ.އއޭިން ޓެސްޓުކޮށް، އޭގެ  

މި އޮތީ،    ފެނުގެ ކޮލިޓީ ބަލަމުންދާ، އަދި އަބަދވުެސް ބަލަމުންދާނެ ތަންތަން. ދެން ފެނުގެ ޓެރިފް ހަމަޖައްސާފއަި

އީ.ޕީ.އޭއިން ހަމަޖއަްސާފައި އޮތް ޓެރިފެއް. އަތޮޅުތެރޭގައި ޓެރިފެއް ހަމަޖއަްސާފައި އޮތީ. އެހެނވްީމާ، އެ ޓެރިފަށް 

 ބޭސްކޮށްފައި ހަމަ ހުރިހާ ރަށއެްގައި ވެސް ފެނުގެ އަގު ނަގަމުންދަނީ. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

 ރާގެ އިއޒްަތްތެރި މެންބަރު ޢަބްދުލްޣފަޫރު މޫސއާަށް ފުރުޞަތުއަރުވަން. ކުޅުދއުްފުށީ އުތުރު ދއާި

 

 ކުޅުދއުްފުށީ އުތުރު ދާއިރާގެ މެންބަރު ޢަބްދުލްޣަފޫރު މޫސާ ވާހަކަދއެްކެވުން: 

މި   ޤއާިމުކުރުމަށް  ނޒިާމު  ނަރުދަމާގެ  ފެނާއި  ރަށުގައި  ގިނަ  ވުރެ  ސާޅީހަށް  ރައީސް.  އިއްޒަތްތެރި  ޝުކުރިއްޔާ 

ގެ ބަޖެޓުގައި ކަނޑައެޅިފއަިވާއިރު، މީގެތެރެއިން ކިތައް ރަށުގައިތޯ މި އަހަރު ތެރޭގައި ފެނާއި ނަރުދަމާގެ  އަހަރު

 ؟ ނޒިާމު ޤއާިމުކުރވެޭނީ

 

 ރިޔާސަތުން ވާހަކަދެއްކެވުން:

 ވޒަީރު.  

 

 މިނިސްޓަރ އޮފް އެންވަޔަރަންމަންޓް އެންޑް އެނަރޖީ ޠާރިޤް އިބްރާހީމް ވާހަކަދއެްކެވުން: 

ރިއްޔާ އިއޒްަތްތެރި ރައީސް. އިއްޒަތްތެރި މެންބަރު ކުރއެްވި އެ ސުވާލުގެ ޖަވާބުގައި ދަންނވަާނީ، މި އަހަރުގެ  ޝުކު

އެ   އޭގައި  ގޮތަށް،  ވިދާޅވުެފައިވާ  ބަޔާނުގައި  ރިޔާސީ  ރއަީސުލްޖުމްހޫރިއްޔާ  ހުޅުވަމުން  މަޖިލިސް  ރައްޔިތުންގެ 

އަޅުގަނޑުމެން ގޮތަށް  ވިދާޅވުެފައިވާ  މަސއަްކަތްތައް  މަނިކުފާނު  ޤއާިމުކުރުމުގެ  ނޒިާމު  ނަރުދަމާގެ  ފެނާއި   

 ކުރިއަށްގެންދާނެ ވާހަކަ ދަންނވަަން. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

 ބިލެތްދޫ ދާއިރާގެ އިއޒްަތްތެރި މެންބަރު އަޙްމަދު މުބީނަށް ފރުުޞަތުއަރވުަން. 

 

 ވާހަކަދއެްކވެުން: ބިލެތްދޫ ދާއިރާގެ މެންބަރު އަޙްމަދު މުބީން 



13 

 

ޝުކުރިއްޔާ އިއޒްަތްތެރި ރައީސް. އިއްޒަތްތެރި ރައީސް، އާދެ! މައުޟޫޢުން ބޭރުގައި ކަމަށް ވިޔަސް، އަޅުގަނޑު  

ހަމަ ސުވާލެއް ދަންނަވާލަން ބނޭުން. ފީއަލީގެ ނަރުދަމާގެ ކޮންސެޕްޓް ޑޒިއަިންގެ ހުރިހާ މސަައްކަތެއް ނިމި މިހާރު  

ފައިވާ ކަމަށް އަޅުގަނޑަށް މަޢުލޫމާތު ލިބިފައި އޮތީ މިދިޔަ ހަފްތާގައި. ކިހާތަނއެްގެ އެ  މިނިސްޓްރީއާ ހވަާލުކުރެވި

 ރަށުގެ ޢަމަލީ މަސއަްކަތް ފެށިދާނެތޯ ސވުާލުކޮށްލަން ބޭނުން. ވަރަށް ބޮޑަށް ޝުކުރިއްޔާ އިއްޒަތްތެރި ރައީސް.  

 

 ރިޔާސަތުން ވާހަކަދެއްކެވުން:

 ވޒަީރު.  

 

 އެންވަޔަރަންމަންޓް އެންޑް އެނަރޖީ ޠާރިޤް އިބްރާހީމް ވާހަކަދއެްކެވުން: މިނިސްޓަރ އޮފް 

ޝުކުރއިްޔާ އިއްޒަތްތެރި ރައީސް. އިއްޒަތްތެރި މެންބަރު އެ ކުރެއްވި ސުވާލަކީ މއިަދުގެ މައުޟޫޢާ ނުގުޅޭ ސުވާލަކަށް 

 ވާތީ އެ ސުވާލަށް ޖވަާބު އެރުވެން ނެތް ވާހަކަ ދަންނވަަން. ޝުކުރއިްޔާ. 

 

 ސަތުން ވާހަކަދެއްކެވުން:ރިޔާ

މި  ދަންނވަަން.  ނިމުނީކަމުގައި  ވަގުތު  ކަނޑއަެޅިފައިވާ  ސވުާލުކުރުމަށް  ވަޒީރުންނާ  ހިސާބުން  މި  ޝުކުރއިްޔާ. 
އެނވްަޔަރަންމަންޓް އެންޑް އެނަރޖީ އަލްފާޟިލް ޠާރިޤް   މިނިސްޓަރ އޮފް  ފަހަރު  ފުރުޞަތުގައި އަދިވެސް އެއް 

 ޝުކުރު ދަންނވަަން.އިބްރާހީމަށް ވަރަށް ބޮޑަށް 

_________________ 


